
2025-yil 23-dekabr 234-13-216-Q/25 Bo‘zatov tuman hokimligi

Aral boyı milliy tábiyat baǵına qaraslı toǵay qorında órttiń aldın alıw hám
olarǵa qarsı gúresiwdi kúsheyttiriw ilajları haqqında

Ózbekstan Respublikası “Toǵay haqqında” ǵı Nızamı, Ózbekstan
Respublikası “Tábiyattı qorǵaw haqqında“ǵı Nızamı, Ózbekstan Respublikası
Ministrler Kabinetiniń 1999-jıl 22-noyabr kúngi “Respublika toǵayların qorǵaw
boyınsha ayırım normativ hújjetlerdi tastıyıqlaw haqqında”ǵı 506-sanlı qararı hámde
Aral boyı milliy tábiyat baǵınıń 2025-jıl 14-noyabr kúngi 80-sanlı qatnas xatın inabatqa
alıp, Ózbekstan Respublikası “Jergilikli mámleketlik hákimiyatı haqqında”ǵı Nızamınıń
6-21¹-statyalarına tiykarlanıp

SHESHIM ETEMEN:

1.Ózbekstan Respublikası Ministrler Kabinetiniń 1999-jıl 22-noyabrdegi 506-sanlı
qararı orınlaw ushın basshılıqqa alınsın

2.Aral boyı milliy tábiyat baǵı toǵay qorı aymaǵında hár jıldıń 31-dekabr kúnine
shekem “Toǵay qorı jerlerinde órt qáwipsizligi máwsimi” dep belgilensin.

3.Aral boyı milliy tábiyat baǵında órt qáwipsizliginiń aldın alıp barıw hámde
alıp barılǵan jumıslardı qadaǵalap barıwshı isshi topar quramı 1-qosımshaǵa muwapıq
tastıyıqlansın.

4.Ózbekstan Respublikası «Toǵay haqqında»ǵı Nızamǵa tiykarlanıp Aral boyı
milliy tábiyat baǵına qaraslı toǵayzarlarda órttiń aldın alıw hám oǵan qarsı gúresiwdi
kúsheytiriw haqqındaǵı is-ilajlar 2-qosımshaǵa muwapıq tastıyıqlansın.



5.Rayon hákiminiń orınbasarı (B.Juzbaev) Aral boyı milliy tábiyat baǵı
(E.Allaniyazov) menen birgelikte rayon aymaǵındaǵı xalıq jasawshı punktlerinde
Ózbekstan Respublikasınıń 2018-jıl 16-aprel kúngi jańadan baspada qabıl etilgen «Toǵay
haqqında»ǵı O‘RQ-475-sanlı Nızamın keńnen túsindiriw boyınsha úgit násiyat jumısların
alıp barıw tapsırılsın

6.Aral boyı milliy tábiyat baǵı (E.Allaniyazov) na:

- toǵaylarda órt kelip shıǵıwınıń aldın alıw maqsetinde toǵaylardı gúzetiwdi
kúsheytiw hám qadaǵalap barıw;

- órt qáwipsizligi talaplarınıń buzılıwınıń aldın alıw, toǵaylardıń áhmiyeti haqqında
puqaralar arasında keń túsinik jumısların júrgiziw;

- toǵaylarlarǵa kirer orınlarǵa arnawlı eskertiwshi belgiler ornatıw hám bar
bolǵan belgilerdi qaytadan jańalaw;

- toǵay fondı maydanlarında tábiyiy hám texnikalıq jaǵdaylardıń aldın alıw;

- ayrıqsha jaǵdaylarda rayonlıq ayrıqsha jaǵdaylar bólimi, Ishki isler bólimi hám
basqa da kárxanalar menen birgelikte keshiktirip bolmaytuǵin is-ilajlardı islep shıǵıw
hám olardıń orınlanıwın támiyinlew wazıypaları tapsırılsın.

7. Toǵay qorında hám toǵay qorı jerleri menen shegaralasqan aymaqlardıń
átirapların, jap-salmalardı tazalaw waqtında órt kelip shıǵıwınıń aldın alıw maqsetinde
quwraǵan ot-shóplerdi órtten tazalaw qadaǵan etilsin hám ekologiyalıq ortalıqtı jaqsılaw
boyınsha jumıslardı ámelge asırıw tapsırılsın.

8. Aymaqlardaǵı kárxana, shólkemler basshılarına, diyqan hám fermer xojalıqları
baslıqlarına, usı aymaqlarda jasawshı xalıqqa toǵaylarda órtke qarsı is-ilájlar kóriw,
ekologiyalıq ortalıqtı jaqsılaw boyınsha jumıslardı ámelge asırıw tapsırılsın.

9. Rayondaǵı puqaralar jıyınları, fermer xojalıqları basshıları toǵay fondı jerleri
menen shegaralasqan atızlardıń átirapların, jap hám salmalardı tazalaw waqtında órt kelip
shıǵıwınıń aldın alıw maqsetinde quwraǵan shóplerdiń jaǵıp jiberiliwine jol qoymaw
sharaların kóriw tapsırılsın.

10. Usı sheshim ǵalaba xabar qurallarında járiyalansın hám hákimlik veb-saytında
jaylastırılsın.

11. Bozataw rayonı hákiminiń 2023-jıl 25-aprel kúngi 45-13-216-Q/23-sanlı sheshimi
óz kúshin joǵaltǵan dep tabılsın.



12. Usı sheshimniń orınlanıwın qadaǵalaw Bozataw rayonı hákiminiń orınbasarı
B.Juzbaev hámde Aral boyı milliy tábiyat baǵı baslıǵı E.Allaniyazovqa júklensin.

13. Bul sheshim rásmiy túrde járiyalanǵan kúnnen baslap kúshke kiredi.

Bozataw rayon hákimi B.Ubbiniyazov



Bo‘zatov tumani hokimining
2025-yil 23-dekabrdagi

234-13-216-Q/25-son qaroriga
1-ilova

Bozataw rayonı Aralboyı milliy tabiyat baǵı aymaǵında órttiń aldın alıw jumısların
alıp barıw hám de islengen jumıslardı qadaǵalap barıw boyınsha isshi topar

QURAMÍ

№ F.I.O Lawazımı
1 B.Juzbaev Rayon hakiminiń awıl hám suw xojalıǵı máseleleri

boyınsha orınbasarı, isshi topar baslıǵı
2 A.Abuov Bozataw rayonı AJB bolimi baslɩǵı, isshi topar

baslıǵınıń orınbasarı
aǵzaları

3 E.Allaniyazov Aral boyı milliy tábiyat baǵı direktorı
4 K.Klishov Bozataw rayonı Ekologiya hám qorshaǵan

ortalıqtı qorǵaw inspeksiya baslıǵı
5 I.Artıqbaev Bozataw rayonı Suw jetkerip beriw xizmeti DM

direktorı
6 A.Sarsenǵaliev Bozataw rayonı jollardan paydalanıw unitar

karxanası baslıǵı
7 M.Baltabaev Bozataw rayonı suw tamiynati bolimi baslıǵı
8 Q.Palıbekov Bozataw rayonı abadanlastırıw basqarması baslıǵı
9 M.Apsametov Bozataw rayonı Erkindarya APJ baslıǵı



Bo‘zatov tumani hokimining
2025-yil 23-dekabrdagi

234-13-216-Q/25-son qaroriga
2-ilova

Ózbekstan Respublikası «Toǵay haqqında» ǵı Nızamǵa tiykarlanıp Bozataw rayonı Aral
boyı milliy tabiyat baǵına qaraslı toǵayzarlarda órttiń aldın alıw hám oǵan qarsı gúresiwdi

kúsheytiriw haqqındaǵı
IS-ILAJLAR

№ Isleniwi lazım bolǵan is ilajlar Orınlanıw
múddeti

Is ilajlardıń orınlanıwına
juwapkerler

1 Aralboyı milliy tabiyat baǵına irgeles jaylasqan fermer
xojalıqları, puqaralar, orta arnawlı kásip-óner kolledjleri,
mektep oqıwshıları arasında toǵay fondı jerlerinde órt
qáwipsizliginiń aldın alıw ilajları boyınsha úgit-násiyat
jumısların, oqıw seminarların alıp barıw «Toǵay
xaqqında»ǵı nızam qaǵıydaların túsindiriw fermer xojalıǵı
basshıları, aymaqta jasawshı puqaralarǵa órt
qáwipsizliginiń aldın alıw boyınsha eskertiwler tarqatıw,
fermer xojalıǵı basshılarınıń, puqaralardıń til xatların alıw.

Jıl
dawamında

E.Allaniyazov S.Amaniyazov
R.Seydullaev M.Esemuratov

A.Qartjanov
hám togay inspektorlari

2 Aralboyı milliy tabiyat baǵı, eki toǵay tóreshiliginde
órt qáwipsizliginiń aldın alıw boyınsha islenip atırǵan
jumıslardı qadaǵalap barıw.

Jıl
dawamında

Rayon hakimligi

3 Aralboyı milliy tabiyat baǵı toǵay inspektorlar ózlerine
bekitilgen aylanbalarda órt qáwipsizliginiń aldın alıw ushın
órt bolǵan jaǵdayda onı tez óshirip alıw maqsetinde hár bir

Jıl
dawamında

S.Amaniyazov R.Seydullaev
M.Esemuratov A.Qartjanov
hám togay inspektorlari



500 metr aralıqta 200 danadan suw toltırılǵan
baklashkalardı belgilengen orınlarda kómilgen halda
saqlaw.

4 Aralboyı milliy tabiyat baǵında órt qáwipsizliginiń
aldın alıw ushın islengen eski hám taza jolaqshalarǵa,
bahar, jaz, gúz ayları hár ush aydan tazalawǵa, toǵay
xojalıǵı balansındaǵı traktorlar hám rayon aymaǵındaǵı
mekemeler menen shártnama tiykarında texnikalardan
paydalanıw

Jıl
dawamında

E.Allaniyazov S.Amaniyazov
R.Seydullaev M.Esemuratov

A.Qartjanov
hám togay inspektorlari

5 Aralboyı milliy tabiyat baǵıniǹ barlıq aylanbalarında
órt qáwipsizliginiń aldın alıw ana tábiyatımızdı asırap
abaylap onı qorǵaw, hár bir insannıń baslı wazıypası
ekenligi tuwralı anshlag, fanolardı ornatıw eskilerin
jańalaw, gazetalarda órt káwipsizliginiń aldın alıw tuwralı
úndewler maqalalar jariyalaw, radio, televidenieden
kórsetiw, shıǵıp soylewlerdi shólkemlestiriw.

Jıl
dawamında

S.Amaniyazov R.Seydullaev
M.Esemuratov A.Qartjanov
hám togay inspektorlari

6 Toǵaylarda toǵay qorı jerlerinde kiriwshi texnika avto-
moto transport quralları, dem alıs kúnleri dem alıwǵa kelgen
puqaralardı balıq, ań awlawshı ańshılardıń toǵayǵa
ruxsatsız kiriwin qadaǵan etiw olardı dizim kitabınan
ótkerip tiyisli hújjetlerin talap etiw, egerde joq bolǵan
jaǵdayda tiyisli huquq qorǵaw organlarına dalalatnama
toltırıp ótkeriw. Dem alıs kúnleri dem alıwshı dárya, kanal
boylarında otırıwshı suwǵa shomılıwshı puqaralar arasında
órt káwipsizligi qaǵıydaların saqlaw boyınsha túsindiriw
jumısın alıp barıw.

Jıl
dawamında

S.Amaniyazov R.Seydullaev
M.Esemuratov A.Qartjanov
hám togay inspektorlari

7 Toǵaylarda toǵay fondı jerlerinde órttiń aldın alıw, onı Jıl E.Allaniyazov S.Amaniyazov



boldırmaw maqsetinde xojalıq imaratında barlıq toǵay
aylanbalarında náwbetshilik grafigin islep shıǵıp tiyisli
qániygelerdi bekitiw, toǵay xojalıǵı imaratında shtab
shólkemlestirilip telefon baylanısın úzliksiz islewin
támiyinlew, bekitilgen qánigeler tárepinen óz náwbetshilik
waqtında hár bir saattan xabar berip turıw.

dawamında R.Seydullaev M.Esemuratov
A.Qartjanov

hám togay inspektorlari

8 Awıl xojalıq jumıslarına tayarlıq kóriw, atızlardı
tazalaw waqtında atız basında jap salma, shellerdi qamıslıq,
salı biyday sabanların órtewdi qadaǵan etiw.

Báhár,gúz S.Amaniyazov R.Seydullaev
M.Esemuratov A.Qartjanov
hám togay inspektorlari

9 Toǵay fondı jerinde órt qáwipsizliginiń aldın alıw
maqsetinde, toǵay hojalıǵı balansındaǵı bar bolǵan órt
qáwipsizliginiń aldın alıw quralları suw ıdıs, 20 bel, 5
ketpen, 20 shelek, suw sepkish saz halında saqlaw.

Jıl
dawamında

E.Allaniyazov S.Amaniyazov
R.Seydullaev

M.Esemuratov A.Qartjanov
hám togay inspektorlari

10 Aralboyı milliy tabiyat baǵında órt qáwpi tuwǵan
jaǵdayda operativ túrde rayonlıq 9-sanlı ayrıqsha jaǵdaylar
bólimine «101», rayon hakiminiń 61-415-36-33 hám
Qaraqalpaqstan Respublikası Toǵay xojalıǵı komiteti 229-
20-27, 229-20-30 telefonlarına xabarlaw.

Jıl
dawamında

E.Allaniyazov S.Amaniyazov
R.Seydullaev M.Esemuratov

A.Qartjanov
hám togay inspektorlari

11

Jıyım-terim mapazında Aralboyı milliy tabiyat baǵına
irgeles jaylasqan fermer xojalıqlarına járdemge kelgen
kómekshiler, student, mektep oqıwshıları arasında toǵay
átirapında órt qáwipsizligin saqlaw qaǵıydaların túsindiriw,
awıl puqaralar jıyını hám toǵay xojalıǵınan juwapker
qánigelerdi bekitiw.

Gúz,báhár E.Allaniyazov S.Amaniyazov
R.Seydullaev M.Esemuratov

A.Qartjanov
hám togay inspektorlari




